
Kypa 4eKJIaHaUTaH, YerapaBuii Kabapukiaukiapu ¢, arap 1 < 3 m O0ynca - 15 mm, 1 < 2 M Gyica -
40 MM KaOyn KUIuUHAAM. ¢h-dyerapaBuil kyuum. 3-a Ba O pacmuaru xonaT Oyiimya apka
KOHCTPYKUHUSICH KEITHUPUJITAH.

Xyaoca. MaapacaHuHT KOJITaH KUCMUHUHT (DyHIaMEHTH YYKMAaclUrd Ba KOHCTPYKTHB
KUCMIJIApHHU OY3WJIMIIMHM OJIMHU OJIMII MAaKCaJAuaa MaBXKyJ 3aMUH IOJCBOPUHUHI acOCHJIAH Ba
kecuM €H ToMoHmapuaaH Kanuaimrd 0,9 x 0,9 M rava, MaBXy MOWIEBOP OaNaHIIUTHAA Xap Y4
MeTpAaH KyiMa MOHOJIUT IIOMAEBOP KyHHUII 3apYpJIUIH TaBCUS KWIIMHAU.

KASB-HUNAR TA’LIMI TIZIMIDA “MEHNAT MUHOFAZASI VA
XAVFSIZLIK TEXNIKASI” FANINI O‘QITISHDA ZAMONAVIY TA’LIM
METODLARINI QO‘LLASH

Tursunova N.N.

Buxoro davlat texnika universiteti.

Annotatsiya. Maqolada kasb-hunar ta’limi tizimida “Mehnat muhofazasi va xavfsizlik texnikasi” fanini
o0 ‘qitishda zamonaviy ta’lim metodlaridan foydalanishning nazariy va amaliy jihatlari bayon etilgan. Ta’lim jarayonida
interfaol, kompetensiyaviy va innovatsion pedagogik texnologiyalarni qo ‘llash orqali o ‘quvchilarning bilim, ko ‘nikma
va malakalarini shakllantirish masalalari tahlil qilingan. Maqolada muammoli ta’lim, loyiha metodi, keys-stadi, AKT
va ragamli texnologiyalar asosida o ‘qitishning samaradorligi asoslab berilgan.

Kalit so‘zlar: mehnat muhofazasi, xavfsizlik texnikasi, zamonaviy ta’lim metodlari, interfaol metodlar, loyiha
metodi, keys-stadi.

APPLICATION OF MODERN EDUCATIONAL METHODS IN TEACHING THE
SUBJECT OF “LABOR PROTECTION AND SAFETY” IN THE VOCATIONAL
EDUCATION SYSTEM
Tursunova N.N.

Bukhara state technical university.

Annotation. The article describes the theoretical and practical aspects of the use of modern educational
methods in the teaching of the subject “labor protection and safety techniques” in the system of vocational education.
Through the use of interactive, competency and innovative pedagogical technologies in the educational process, issues
of formation of knowledge, skills and qualifications of students were analyzed. The article is based on the effectiveness
of teaching on the basis of problem Education, Project method, keys-stadi, ICT and digital technologies.

Keywords: labor protection, security techniques, modern educational methods, interactive methods, project
method, keys-stadi.

Aniq va ijtimoiy-iqtisodiy fanlar

Kirish. Bugungi kunda globallashuv jarayonlari va sanoat tarmoglarining jadal rivojlanishi
fonida ishlab chiqarish faoliyatida mehnatni muhofaza qilish vazifasi dolzarb hisoblanadi. Agar
kasb-hunar ta’limiga o‘rgatuvchi politexnikumlarda muassasalarida o‘qiyotganda talabalar ishlab
chiqarish jarayonlarida bevosita ishtirok etishlariga e’tibor garatilsa, unda ushbu ta’lim tizimida
“Mehnat muhofazasi va xavfsizlik texnikasi” fanining roli va ahamiyati yanada muhimroq bo‘ladi.

Kasbiy fanlar bo‘yicha o‘quvchilarga nazariy bilimlardan tashqgari ularning kasbiy faoliyat
jarayonida zarur bo‘ladigan amaliy ko‘nikma va malakalar ham shakllantiriladi.

Shu bilan birga, an’anaviy ta’lim jarayonlarida o‘quvchilarning bilimlarni, asosan, passiv
qabul qiluvchi subyekt sifatida ishtirok etishi kuzatilmoqda. Bu holat ta’lim samaradorligini
oshirish uchun zamonaviy va innovatsion o‘qitish metodlarini joriy etish zaruratini yuzaga keltiradi.
Bunday yondashuvlar o‘quvchilarning mustaqil fikrlash qobiliyatini rivojlantirishga, shuningdek,
ularni real ishlab chiqarish sharoitlarida uchraydigan vaziyatlarga amaliy jihatdan tayyorlashga
xizmat qiladi.

1. “Mehnat muhofazasi va xavfsizlik texnikasi” fanining kasb-hunar ta’limidagi o‘rni
va asosiy vazifalari. Bugungi kunda mamlakatimizda kasb-hunar ta’limi tizimini takomillashtirish,
shuningdek, mehnat bozorida raqobatbardosh va yuqori malakaga ega mutaxassislarni tayyorlash
jarayonida “Mehnat muhofazasi va xavfsizlik texnikasi” faniga alohida e’tibor qaratilmoqda. Ishlab
chigarish sohalarida texnika va texnologiyalarning uzluksiz rivojlanishi hamda mehnat
jarayonlarining murakkablashib borishi ta’lim oluvchilarda xavfsiz mehnat faoliyatini amalga
oshirish bo‘yicha barqaror ko‘nikmalarni shakllantirishni talab etadi.

Hozirgi zamon ishlab chiqarish muhitida yangi texnologiyalarning joriy etilishi mehnat
muhofazasi talablariga bo‘lgan ehtiyojni yanada kuchaytirmoqda. Aynigsa, kasb-hunar ta’limi
muassasalarida tahsil olayotgan o‘quvchilarni kelajakdagi kasbiy faoliyatga tayyorlash jarayonida
ularning xavfsiz mehnat sharoitida ishlashga tayyorgarligini ta’minlash muhim pedagogik vazifa
sifatida namoyon bo‘lmoqda.

Mehnat muhofazasi tushunchasi mehnat faoliyati jarayonida insonning hayoti va sog‘lig‘ini
saqlab qolishga yo‘naltirilgan huquqiy, ijtimoiy-igtisodiy, tashkiliy, texnik hamda sanitariya-
gigiyenik chora-tadbirlar majmuasini 0°‘z ichiga oladi. Kasb-hunar ta’limi tizimida mazkur fan
o‘quvchilarda xavfsiz mehnat madaniyatini shakllantirish, ishlab chiqarish intizomini
mustahkamlashga xizmat qiladi [1].

“Mehnat muhofazasi va xavfsizlik texnikasi” fani kasb-hunar ta’limida asosiy fanlardan biri
hisoblanib, ishlab chiqarish jarayonida inson omilining xavfsizligini ta’minlashga qaratilgan
bilimlar tizimini mujassamlashtiradi. Ushbu fan doirasida quyidagi asosiy vazifalar amalga
oshiriladi:

e ishlab chiqarish muhitida uchraydigan xavfli va zararli omillarni aniqlash va tahlil qilish;

e xavfsiz mehnat sharoitlarini tashkil etish usullarini o‘rgatish;

e ishlab chiqarish jarayonlarida yuzaga kelishi mumkin bo‘lgan xavf-xatarlarni oldindan
baholash, ularning oldini olishga qaratilgan bilim, ko‘nikma va malakalarni shakllantirish;

¢ baxtsiz hodisalar hamda kasb kasalliklari kelib chiqishining profilaktikasini ta’minlash;

e mehnat muhofazasiga oid me’yoriy-huquqiy hujjatlar bilan ishlash kompetensiyalarini
rivojlantirish.

Mazkur vazifalarning samarali amalga oshirilishi ta’lim jarayonida zamonaviy pedagogik
texnologiyalar va innovatsion yondashuvlardan oqilona foydalanishni taqozo etadi.

2. Zamonaviy ta’lim metodlarining nazariy asoslari. Hozirgi ta’lim tizimida
go‘llanilayotgan zamonaviy o‘qitish metodlari ta’lim oluvchining shaxsiy rivojlanishini ta’minlash,
uning bilish faoliyatini faollashtirish hamda kasbiy kompetensiyalarini shakllantirishga
yo‘naltirilganligi bilan tavsiflanadi. Ushbu metodlar ta’lim jarayonini samarali tashkil etish
imkonini beruvchi bir qator ilmiy-pedagogik tamoyillarga tayangan holda amalga oshiriladi.

Xususan, zamonaviy ta’lim metodlarining nazariy asosini shaxsga yo‘naltirilgan ta’lim
tamoyili tashkil etib, bunda ta’lim oluvchining individual xususiyatlari, qizigishlari va ehtiyojlari

inobatga olinadi. Shuningdek, kompetensiyaviy yondashuv orqali o‘quvchilarda nafaqat bilimlar
majmuasi, balki ularni real vaziyatlarda qo‘llashga xizmat qiluvchi amaliy kompetensiyalar
shakllantiriladi. Faoliyatga asoslangan o‘qitish esa o‘quvchilarni ta’lim jarayonining faol
ishtirokchisiga aylantirishga xizmat qiladi. Ta’lim jarayonida refleksiya va tahlil elementlarining
qo‘llanilishi o‘quvchilarning oz bilim va faoliyatini baholash hamda takomillashtirishiga imkon
yaratadi.

Mazkur metodlardan foydalanish natijasida o‘quvchilarning bilimlarni o‘zlashtirish darajasi
oshibgina qolmay, balki ularni amaliy faoliyatda samarali qo‘llash ko‘nikmalari ham rivojlanadi
[2].

3. Mehnat muhofazasi fanini o‘qitishda qo‘llaniladigan zamonaviy metodlar. 1)
Interfaol ta’lim metodlari — ta’lim jarayonida o‘qituvchi va o‘quvchi o‘rtasida faol hamkorlik va
muloqotni ta’minlashga yo‘naltirilgan bo‘lib, o‘quvchilarning bilish faolligini oshirishda muhim
ahamiyat kasb etadi. Ushbu metodlar doirasida “Aqliy hujum”, “B-B-B” (Bilaman — Bilishni
xohlayman — Bildim), “Klaster” hamda “Insert” kabi usullar keng qo‘llanilib, ularning ta’lim
samaradorligini oshirishdagi ijobiy natijalari amaliyotda tasdiglangan.

1-jadval. Mehnat muhofazasi fanida qo‘llaniladigan zamonaviy ta’lim metodlari va
ularning didaktik imkoniyatlari

Rivojlantiriladigan

Metod nomi Qo‘llash shakli kompetensiyalar Kutilayotgan natija
Interfaol Guruh va juftlikda Muloqot, tahlil, | Faol o‘quv muhitini yaratish
metodlar ishlash hamkorlik
Muammoli Muammoli vaziyatlar | Tangqidiy fikrlash Muammoni mustaqil hal
ta’lim qilish
Keys-stadi Real holat tahlili Qaror qabul qilish Amaliy ko‘nikmalar

shakllanishi

Loyiha Mustaqil loyiha Tadqiqotchilik Kasbiy tayyorgarlik oshishi
metodi

Quyida interfaol ta’lim metodlarining ilmiy yondashuv asosida bayon etilgan tavsifi,
shuningdek, ularning afzallik va cheklovlari yoritib beriladi.

“Aqliy hujum” metodi o‘quvchilarning muayyan muammo doirasida mustaqil, tezkor va
erkin fikrlashini rag‘batlantiruvchi interfaol o‘qitish usullaridan biri hisoblanadi. Mazkur metodni
go‘llash jarayonida o‘qituvchi tomonidan muammo yoki savol shakllantiriladi hamda o‘quvchilarga
ilgari surilayotgan fikr va g‘oyalar tanqid qilinmasdan, erkin tarzda bayon etish imkoniyati
yaratiladi. Natijada, o‘quvchilarning ijodiy fikrlash qobiliyati faollashadi.

“Mehnat muhofazasi va xavfsizlik texnikasi” fanini o‘qitishda “Aqliy hujum” metodidan
foydalanish ishlab chiqarish jarayonlarida uchraydigan xavfli omillarni aniqlash, shuningdek,
baxtsiz hodisalarning kelib chiqish sabablarini tahlil qilishda yuqori samaradorlikni ta’minlaydi [3].

“Aqliy hujum” metodining afzalliklari:

e ta’lim oluvchilarning o‘quv jarayonidagi faolligi hamda ijodiy tafakkurini rivojlantirishga
xizmat qiladi;
e qisqa vaqt oralig‘ida ko‘plab turli g‘oyalar va takliflarni ilgari surish imkonini beradi;
¢ jamoa bilan ishlash, o‘zaro hamkorlik va muloqot ko*‘nikmalarini shakllantiradi;
e muammoni turli nuqtai nazarlardan tahlil qilishga sharoit yaratadi.
“Aqliy hujum” metodining kamchiliklari:
e ayrim o‘quvchilarning jarayonda faol ishtirok etmasligi ehtimoli mavjud;
e ilgari surilgan fikrlarning barchasi ham amaliy jihatdan samarali bo‘lavermaydi;
e vaqtni to‘g‘ri rejalashtirmaslik metod samaradorligining pasayishiga olib kelishi mumkin.

“B-B-B” (Bilaman — Bilishni xohlayman — Bildim) metodi ta’lim oluvchilarning mavzu
yuzasidan mavjud bilim darajasini aniqlash, yangi bilimlarni o‘zlashtirishga bo‘lgan ehtiyojini
shakllantirish hamda o‘rganilgan materialni mustahkamlashga yo‘naltirilgan interfaol o‘qitish usuli
hisoblanadi. Ushbu metod uch bosqichda amalga oshiriladi: dastlab o‘quvchilar mavzu bo‘yicha
avvalgi bilimlarini bayon etadilar, keyingi bosqichda o‘zlarini qiziqtirgan savollar va o‘rganishni
istagan jihatlarini belgilaydilar, yakuniy bosqichda esa o‘zlashtirilgan bilimlar tahlil gilinadi.

“B-B-B” metodining afzalliklari:
o‘quvchilarning mustaqil va mantiqiy fikrlash qobiliyatini rivojlantiradi;
bilimlarni tartibga solish va tizimlashtirishga yordam beradji;
dars magsad va vazifalarini aniqlashtirish imkonini yaratadi;
refleksiya jarayonini samarali tashkil etishga xizmat qiladi.
“B-B-B” metodining kamchiliklari:
e tayyorgarlik darajasi yetarli bo‘lmagan o‘quvchilarda muayyan qiyinchiliklarni keltirib
chiqarishi mumkin;
e metodni qo‘llash nisbatan ko‘proq vaqt talab etadi;
e ta’lim oluvchilar soni ko‘p bo‘lgan guruhlarda uni amalga oshirish murakkablashadi [4].

“Klaster” metodi o‘quv materialini grafik ko‘rinishda tizimlashtirish orqali tushunchalar
o‘rtasidagi mantiqiy bog‘liglikni aniqlashga xizmat qiluvchi interfaol ta’lim usuli hisoblanadi.
Ushbu metodda asosiy tushuncha markazga joylashtirilib, uning atrofiga mazkur mavzuga daxldor
bo‘lgan asosiy va yordamchi g‘oyalar ketma-ketlikda joylashtiriladi. “Mehnat muhofazasi va
xavfsizlik texnikasi” fanini o‘qitishda mazkur metod xavfli va zararli omillarni, shaxsiy va
jamoaviy himoya vositalarini hamda xavfsizlik qoidalarini tizimli ravishda umumlashtirishda
samarali qo‘llaniladi.

“Klaster” metodining afzalliklari:

e mavzuni yaxlit holda qabul qilish va tizimli o‘zlashtirishga yordam beradji;

e ta’lim oluvchilarning vizual va mantiqiy fikrlash qobiliyatini rivojlantiradi;

e murakkab tushunchalarni soddalashtirib, ularni tushunarli shaklda ifodalash imkonini
yaratadi;

e axborotni uzoq muddatli xotirada saqlash jarayonini yengillashtiradi.

“Klaster” metodining kamchiliklari:

e barcha mavzularni o‘rganishda bir xil darajada samarali bo‘lavermaydi;

e grafik sxemalarni tuzish bo‘yicha muayyan ko ‘nikmalarni talab etadi;

e vaqtni noto‘g‘ri rejalashtirish dars jarayonining umumiy samaradorligiga salbiy ta’sir
ko‘rsatishi mumkin.

“Insert” metodi o‘quvchilarning matn bilan faol va ongli ishlashini ta’minlashga
yo‘naltirilgan bo‘lib, o‘qish jarayonida maxsus belgilar yordamida axborotni tahlil qilishni nazarda
tutadi. Ushbu metodda o‘quvchilar matn bilan tanishish davomida ma’lumotlarni “avval bilganim”,
“yangi ma’lumot”, “qarama-qarshi fikr” hamda “savol tug‘diradi” kabi belgilar orqali ajratib
boradilar. “Mehnat muhofazasi va xavfsizlik texnikasi” fanida mazkur metod me’yoriy-huquqiy
hujjatlar, texnik reglamentlar va yo‘rignomalarni o‘rganishda yuqori samaradorlikka ega.

“Insert” metodining afzalliklari:
o‘quvchilarning tanqidiy va tahliliy fikrlashini rivojlantiradi;
matn bilan ishlashga oid amaliy ko‘nikmalarni mustahkamlaydi;
bilimlarni chuqur va ongli o‘zlashtirishga ko‘maklashadi;
mustaqil ta’lim faoliyatini qo‘llab-quvvatlaydi.
“Insert” metodining kamchiliklari:
e o‘qish malakasi yetarli darajada shakllanmagan o‘quvchilar uchun qiyinchilik tug‘dirishi
mumKkin;
¢ metod mohiyatini dastlab tushuntirish ma’lum vagqt talab etadi;

e barcha o‘quvchilarning bir xil darajada faol ishtirok etmasligi ehtimoli mavjud [5].

Mazkur interfaol va innovatsion ta’lim metodlaridan foydalanish natijasida o‘quvchilar
ishlab chiqarish jarayonlarida yuzaga kelishi mumkin bo‘lgan xavfli vaziyatlarni tahlil qilish, ularni
baholash hamda tegishli xulosalar chigarish ko‘nikmalarini egallaydilar.

2) Muammoli ta’lim metodi ta’lim jarayonida o‘quvchilarga real ishlab chiqarish
sharoitlariga yaqin bo‘lgan muammoli vaziyatlarni taqdim etishga asoslanadi. Jumladan, ishlab
chiqarish jarayonida sodir bo‘lgan baxtsiz hodisalar misolida muammoni tahlil qilish va ularning
kelib chiqish sabablarini aniqlash vazifalari qo‘yiladi. Ushbu metod o‘quvchilarning mantiqiy
fikrlash, tahlil gilish va muammoni mustagqil hal etish qobiliyatlarini rivojlantirishga xizmat qiladi.

3) Keys-stadi metodi real yoki shartli ishlab chiqarish holatlarini o‘rganishga yo‘naltirilgan
bo‘lib, bunda o‘quvchilar kichik guruhlarda ishlash orqali muammoning samarali yechimlarini
ishlab chiqadilar. Mazkur metod jamoada hamkorlikda faoliyat yuritish, qaror gabul qilish hamda
mas’uliyat hissini shakllantirishda muhim ahamiyat kasb etadi.

4) Loyiha metodi o‘quvchilarning mustaqil izlanish va tadqiqot faoliyatiga asoslangan
bo‘lib, aniq bir muammoni chuqur o‘rganishni nazarda tutadi. Masalan, “Tikuvchilik korxonasida
mehnat muhofazasi holatini tahlil gilish” mavzusida loyiha ishlab chiqish orqali o‘quvchilar real
ishlab chiqarish muhitida xavfsizlik choralarini aniqlash va takomillashtirish bo‘yicha amaliy
takliflar ishlab chiqadilar.

4. Axborot-kommunikatsiya texnologiyalaridan foydalanish. AKT vositalari mehnat
muhofazasi fanini o‘qitishda muhim ahamiyatga ega. Multimediali taqdimotlar, virtual
laboratoriyalar, video roliklar va simulyatsiyalar orqali xavfli vaziyatlarni xavfsiz sharoitda
o‘rganish mumkin. Bu esa o‘quvchilarning qiziqishini oshiradi va bilimlarni mustahkamlaydi [6].

Kasb-hunar ta’limi tizimida “Mehnat muhofazasi va xavfsizlik texnikasi” fanini o‘qitishda
an’anaviy o‘qitishda hamda zamonaviy ta’lim metodlaridan foydalanish natijasida quyidagi
natijalarga erishildi:

- an’anaviy o‘qitish — 65 %,

- zamonaviy AKT asosida o‘qitish — 85 %.

O'QITISH TURI

An'anaviy o'qitish Zamonaviy AKT asosida o'qgitish

1-diagramma. AKT vositalaridan foydalanishning o ‘quvchilar o ‘zlashtirish
darajasiga ta’siri

Diagramma 1 da ko‘rinib turibdiki, zamonaviy AKT asosida tashkil etilgan ta’lim
jarayonida o‘quvchilarning o‘zlashtirish darajasi 85 % ni tashkil etib, an’anaviy o‘qitish usuliga (65
%) nisbatan sezilarli darajada yuqori ekanligi aniqlandi. Bu esa axborot-kommunikatsiya
texnologiyalaridan foydalanish ta’lim samaradorligini oshirishini tasdiqlaydi [7].

5. Tajriba-sinov ishlari va natijalar tahlili. Oc‘tkazilgan tajriba-sinov ishlari shuni
ko‘rsatdiki, zamonaviy ta’lim metodlari qo‘llanilgan guruhlarda o‘quvchilarning fan
bo‘yicha o‘zlashtirish ko‘rsatkichlari an’anaviy usullarga nisbatan sezilarli darajada yuqori
bo‘lgan. Ayniqgsa, amaliy mashg‘ulotlarda xavfsizlik qoidalariga rioya qilish darajasi

oshgan.
2-jadval. Tajriba-sinov ishlari natijalari (foiz hisobida)
Ko‘rsatkichlar Nazorat guruhi Tajriba guruhi
Nazariy bilimlar 68 % 86 %
Amaliy ko‘nikmalar 62 % 88 %
Xavfsizlik qoidalariga rioya qilish 70 % 90 %

Kasb-hunar ta’limi tizimida “Mehnat muhofazasi va xavfsizlik texnikasi” fanini o‘qitishda
zamonaviy ta’lim metodlarini qo‘llash bo‘yicha tavsiyalar.

Kasb-hunar ta’limi tizimida “Mehnat muhofazasi va xavfsizlik texnikasi” fanini samarali
o‘qitishda zamonaviy pedagogik yondashuvlarni tatbiq etish muhim ahamiyatga ega. Shu
munosabat bilan quyidagi tavsiyalar ishlab chiqilgan:

Fan o‘qitishda interfaol va kompetensiyaviy yondashuvni asosiy strategiya sifatida joriy
etish magsadga muvofiq bo‘ladi. Bu o‘quvchilarning mustaqil, tanqidiy va ijodiy fikrlash
ko‘nikmalarini rivojlantirishga xizmat qiladi.

Dars jarayonida “Aqliy hujum”, “B-B-B”, “Klaster”, “Insert” kabi interfaol metodlarni
mavzuning mazmuni va magqsadlariga mos ravishda tizimli qo‘llash o‘quvchilarning bilimni faqat
qabul qilish emas, balki uni tahlil qilish va amalda qo‘llash ko‘nikmalarini oshirishga yordam
beradi.

Amaliy mashg‘ulotlarda keys-stadi va muammoli vaziyatlar metodlarini qo‘llash orqali
ishlab chiqarishga yaqin sharoitlarni modellashtirish tavsiya etiladi. Bu o‘quvchilarning kasbiy
tayyorgarlik darajasini oshirish, xavfli vaziyatlarni aniqlash va ularga to‘g‘ri baho berish
qobiliyatini rivojlantiradi [8].

Axborot-kommunikatsiya texnologiyalarini keng joriy etish zarur, jumladan:

e multimediali tagdimotlar;
e o‘quv videoroliklar;
o virtual laboratoriyalar va simulyatsiyalarni dars jarayoniga integratsiyalash.

O‘qituvchilar uchun zamonaviy pedagogik texnologiyalar bo‘yicha muntazam malaka
oshirish kurslarini tashkil etish, ularning metodik kompetensiyasini mustahkamlashga xizmat qiladi.

Mehnat muhofazasi fanini o‘qitishda ishlab chiqarish korxonalari bilan amaliy hamkorlikni
kuchaytirish, shuningdek, amaliyot darslarini real ish joylariga integratsiyalash tavsiya etiladi.
Ta’lim samaradorligini baholashda faqat nazariy bilim bilan cheklanmasdan, amaliy ko‘nikma va
xavfsizlik madaniyatini shakllantirish darajasi ham asosiy mezon sifatida joriy etilishi lozim [9].

Xulosa. Kasb-hunar ta’limi tizimida ‘“Mehnat muhofazasi va xavfsizlik texnikasi” fanini
o‘qitishda zamonaviy ta’lim metodlarini tatbiq etish o‘quvchilarning kasbiy tayyorgarlik darajasini
sezilarli darajada oshirishga xizmat qiladi. Ushbu pedagogik yondashuvlar orqali o‘quvchilarda
xavfsiz mehnat madaniyati shakllanadi, shuningdek, ular real ishlab chiqarish sharoitlarida yuzaga
keladigan xavf va vaziyatlarga to‘g‘ri baho berish hamda amaliy yechimlarni ishlab chiqish
ko‘nikmalarini egallash imkoniyatiga ega bo‘ladi.

O‘ZBEKISTONNING LJTIMOIY-IQTISODIY SIYOSATIDA XOTIN-QIZLARGA
OID INSONPARVARLIK QARORLARINING AHAMIYATI
ISamadova R.A., 2Gafurova N.T., 2Xikmatov N.I.

Annotatsiya. Magqolada O ‘zbekistonning ijtimoiy-iqtisodiy siyosatida xotin-qizlarga oid insonparvarlik
qarorlarining mazmuni va ularning ma’rifatli jamiyat qurishdagi o‘rni tahlil qilinadi. Xotin-qizlarni qo ‘llab-
quvvatlashga qaratilgan davlat siyosatining ustuvor yo ‘nalishlari — ta’lim, bandlik, ijtimoiy himoya va gender tenglik
masalalari yoritilgan. Ayollarning inson kapitalini rivojlantirishdagi roli, shuningdek, ularning IT va STEM
sohalaridagi ishtiroki alohida ko ‘rib chigilgan.

Kalit so‘zlar: xotin-qizlar, insonparvarlik siyosati, gender tenglik, ma’rifatli jamiyat, inson kapitali, ta’lim,
bandlik, IT, STEM, ijtimoiy himoya

THE IMPORTANCE OF HUMANITARIAN DECISIONS REGARDING WOMEN IN
THE SOCIO-ECONOMIC POLICY OF UZBEKISTAN
ISamadova R.A., 2Gafurova N.T., 2Xikmatov N.I.

IBukhara state university, >Bukhara state technical university.

Abstract. The article examines the content and significance of humanitarian measures supporting women within
the socio-economic policy of Uzbekistan and their role in building an enlightened society. The study highlights the main
priorities of state policy, including education, employment, social protection, and gender equality. It analyzes women’s
contribution to human capital development and their participation in IT and STEM fields.

Keywords: women, humanitarian policy, gender equality, enlightened society, human capital, education,
employment, IT, STEM, social protection

